
GOUVÈNÈ CUOMO ANONSE KONSTRIKSYON TE KÓMANSE POU TRETMAN FWI 

AK LEGIM MODÈN NAN KONTE ORLEANS  
 

Konpayi Kanadyen ap envesti $20 milyon nan NY epi kreye yon estimasyon 200 
nouvo djòb; gade detay yo la 

 
 
Gouvènè Andrew M. Cuomo jodia te anonse ke travay te kòmanse sou Pride Pak 
Canada Ltd.'s nouvo etablisman 68,000 pye kare sou 13 kawotè nan  Medina Business 
Park. Pride Pak, pi gwo konpayi tretman fwi fre ak legim nan Canada, ap depanse plis 
pase $20 milyon pou bati yon etablisman modèn epi enstale machinri ak ekipman nan 
Konte Orleans nan fason pou l pi pre kliyan Ameriken yo.  Gade yon detay la.  
 
"Konpayi sa ap non sèlman pote nouvo djòb nan rejyon yo, men egalman ranfòse 
agrikiltè lokal yo epi ede atire lòt biznis yo nan zòn lan lè li vini ankraj nouvo sant komès 
la," Gouvènè Cuomo te deklare. "Aksyon jodia se plis nouvèl enteresan pou Finger 
Lakes."  
 
"Pride Pak ap rete tann pou kolaborasyon sa ale delavan avèk Konte Orleans," te 
deklare Steve Karr, PDG Pride Pak. "Sa a se yon opòtinite ki mityèlman benefik; Pride 
Pak ap elaji biznis li epi vini pipre baz kliyan li yo, pandanke Konte Orleans ka konte sou 
yon enpak pozitif nan ekonomi l."  
 
Pride Pak nan Ontario aktyèlman ekspòte 35 pousan nan pwodui l sou mache Ameriken 
an. Konpayi an anbale legim fre ki koupe pou lòt konpayi yo, enkli Wegmans Food 
Market. Legim yo anbale fre, men yo pa refrijere.   
 
Etablisman an ap travay avèk agrikiltè lokal yo avèk kawòt ansanm avèk "rasin legim" e 
lap anbale salad avèk kèk nan salad ki prale jwenn kliyan Pride Pak Kanadyen yo.  
Pride Pak prevwa apeprè 45 kamyon pwodui chak mwa.  Dechè legim, apeprè 220 tòn 
pa mwa, ap delivre nan fèm bèt lokal yo ke yo itilize kòm manje bèt ak angrè.   
 
Sipò ekonomik ak asistans ki soti nan ajans eta te yon faktè enpòtan nan lokalize pwojè 
distribisyon Pride Pak nan Eta New York. Eta New York, grasa Devlopman Empire 
State te bay jiska $2 milyon nan kredi taks eksèlsyò.   

New York Power Authority ap bay tou yon alokasyon elektrisite a ba pri nan Pride Pak 
an retou pou travay ak angajman envestisman kapital. Pride Pak ap resevwa tou yon 
sibvansyon $750,000 ki soti nan New York State Office of Homes and Community 
Renewal. 
 
Manm Asanble Steve Hawley te deklare, "Sa te yon ane ekstraòdinè pou pwojè 
devlopman ekonomik nan distri mwen an.  Mwen kontan pou m inogire premye izin 
tretman fwi ak legim Pride Pak nan Medina Business Park e map rete tann pou m 
kontwole pwogrè l.   Nouvo etablisman an ap kreye yon estismasyon 200 nouvo djòb 
epi pote pwodui fre a kliyan yo isit la nan Lwès New York. Anplis, nenpòt kantite dechè 
fwi ak legim anplis pou fèm bèt lokal yo pou ranfòse endistri agrikilti lokal nou an.  Mwen 
fyè dèske m te travay avèk Empire State Development, Gouvènè. Cuomo ak lidè lokal 
yo pou pote nouvo biznis nan zòn mwen an."  
 
Manm Asanble Jane Corwin te deklare, "Devlope ekonomi Upstate New York ak 
kreye nouvo djòb pou rejyon nou an te pi gwo priyorite m depi mwen te antre nan 
administrasyon an.  Mwen fyè pou tout sa nou te akonpli nan lejislati Eta, alafwa nan 
travay avèk Gouvènè Cuomo ansanm avèk patnè lokal nou yo pou fè nouvo devlopman 
vini yon reyalite.  Pride Pak ap yon gwo byen pou Konte Orleans e lap gen yon enpak 
alafwa dirèk ak endirèk sou ekonomi lokal nou an.  Envestisman kontinyèl nan rejyon 
nou an ap gen yon efè pozitif alontèm sou ekonomi nou an epi asire ke timoun nou yo 
gen opòtinite pou rete isit la nan Eta New York."  
 
Senatè Eta Rob Ortt te deklare, "Avèk posibilite pou kreye apeprè 200 djòb nan yon 
zòn ki bezwen l piplis, pwojè sa se bòn nouvèl pou Medina ansanm avèk tout rejyon 
nou an kòm demann pou manje ki pwodui lokal kontinye ap ogmante. Nouvo etablisman 
Pride Pak ap kolabore avèk agrikiltè lokal yo pou bay bon jan kalite fwi ak legim fre a 
bon mache pou konsomatè yo pandan lap ranfòse ekonomi endistri agrikòl nou an. Map 
rete tann pou m travay avèk patnè nou yo atravè etan, epi ede yo nan tout fason nou 
kapab pou plis elaji operasyon mondyal li yo."  
 
Dave Callard, Prezidan Lejislati Konte Orleans te deklare, "Nou te kontan anpil pou 
akeyi Pride Pak nan Konte Orleans. Pride Pak adapte byen nan devlope gwoup agrikilti 
nou an.  Nap rete tann pou yon relasyon long ki benefik mityèlman avèk nouvo patnè 
nou yo kòm kap devlope nouvo antepriz fantastik sa."  
 
Etablisman Pride Pak nan Medina prevwa pou l fini nan prentan 2016 avèk pwosesis la 
kap kòmanse nan jen 2016. 

